
TRAUMA 1968

Pada penghujung tahun 1967, krisis di Vietnam dan masalah perkauman dalam negeri telah mencorakkan ketegangan sosial dan politik di AS - benar-benar terasa menguggat keselamatan nasional AS – pengalaman yang pahit ini tidak pernah dialami sejak tamat Perang Dunia Kedua.

Penghinaan Tet.

Pada 31 Januari, sempena hari Tahun Baru orang Vietnam (Tet), pengkalan utama Amerika Syarikat di Vietnam Selatan. Beberapa bandar, terutamanya bandar Hue telah jatuh ke tangan pihak Komunis, sementara yang lain mengalami kerosakan yang teruk akibat serangan tersebut. 

Peristiwa Tet juga menyedarkan orang Amerika tentang kekejaman yang berlaku dalam perang di Vietnam. Siaran televisyen menyiarkan rakaman tentang peristiwa pegawai Vietnam Selatan menembak mati seorang askar Viet Cong dengan kejam di Saigon.

Pada akhirnya, peristiwa Tet telah memberi kesan amat besar kepada pihak Komunis hingga mereka menjadi sangat lemah – melemahkan ikatan pakatan antara NLF dan angkatan Vietnam Utara. Sungguhpun  peristiwa Tet merupakan satu kemenangan pihak ketenteraan Amerika Syarikat tetapi sebaliknya peristiwa tersebut merupakan satu kekalahan politik pihak pentadbiran AS sendiri, yang tidak mungkin dapat dipulihkan sepenuhnya.

Penentangan terhadap dasar militari AS terus meningkat - akhbar dan majalah utama, pengulas televisyen dan ahli politik menyuarakan protes secara terbuka untuk menamatkan konflik di Vietnam.

Dalam tempoh seminggu peristiwa Tet berlaku, ramai rakyat Amerika Syarikat yang menentang peperangan di Vietnam semakin bertambah. Menyebabkan, populariti Presiden Johnson merosot teruk sehingga 35%.

Cabaran Politik

Pada tahun 1967, parti Demokrat mencuri pengaruh dengan mencalon individu yang anti-peperangan untuk bertanding melawan Lyndon Johnson dalam kempen pilihanraya presiden tahun 1968. 

Orang yang diharapkan ialah Robert Kennedy tetapi beliau menolak. Oleh itu, mereka mengalih kepada Senator Eugene McCarthy dari Minnesota. 

Beberapa hari berikutnya, Kennedy akhirnya masuk berkempen menyebabkan ramai penyokong McCarthy beralih kepadanya dan mendapat sokongan ramai daripada pelbagai kaum yang menentang dasar peperangan AS di Vietnam. 

Pada 31 Mac, presiden Johnson telah muncul di siaran televisyen untuk menyatakan pendirian sebenar beliau untuk menentang dasar peperangan bom ke atas Vietnam Utara, dan yang paling mengejutkan ialah pengumuman beliau menarik diri dari pertandingan presiden.

Kesempatan ini telah memberi peluang kepada Robert Kennedy untuk memperkukuh diri menjadi peneraju Demokrat. 

Sementara itu, timbalan presiden Hubert Humphrey dengan sokongan presiden Johnson telah menyertai pertandingan pilihanraya dan mula menarik sokongan para pemimpin parti dan ramai perwakilan parti yang dilantik sehingga beliau mula menerajui pertandingan pilihanraya tersebut.

Pembunuhan King

Semasa persaingan pertandingan pilihanraya berlaku, perhatian nasional mula beralih kepada isu perkauman ekoran daripada satu tragedi pada 4 April, Martin Luther King, Jr. telah terbunuh semasa berada di bandar Memphis, Tennesse. 

Beliau telah ditembak mati ketika sedang berdiri di berenda bilik penginapannya di bandar tersebut. Orang yang membunuh beliau tanpa motif peribadi bernama James earl Ray telah ditangkap beberapa hari kemudian di London.

Tragedi kematian King telah meninggal kesan yang mendalam. Pada hari kejadian tersebut, rusuhan kaum telah meletus di lebih 60 buah bandar dalam seluruh AS. Akibatnya, 43 orang telah terbunuh, lebih daripada 3 ribu orang tercedera, dan lebih kurang 27 orang telah ditahan oleh pihak berkuasa.

Pembunuhan Kennedy dan Rusuhan Chicago

Pada waktu tengah malam 6 Jun, Robert Kennedy tiba di dewan persidangan sebuah hotel di Los Angeles untuk menyampaikan berita tentang kemenangannya dalam pilihanraya di California. Ketika beliau hendak meninggalkan dewan selepas mengakhiri ucapan pada persidangan tersebut, seorang pemuda berketurunan Palestin
 menyerbu beliau dan melepaskan tembakan ke arah Kennedy. Awal keesokan harinya beliau diumumkan meninggal dunia.

Kempen presiden diteruskan pada dua minggu berikutnya tetapi dalam keadaan yang muram. Hubert Humphrey menghadapi persaingan yang sengit daripada McCarthy. Ramai penyokong Demokrat yakin bahawa Humphrey akan meneruskan polisi pentadbiran Presiden Johnson jika beliau memenangi pilihanraya tersebut.

Pada akhirnya, bulan Ogos konvensyen Demokrat telah dianjurkan di bandar Chicago. Sepanjang konvensyen berlangsung, isu anti-peperangan mendapat sokongan kuat daripada para penyokong Kennedy dan McCarthy. Pada malam ketiga konvensyen tersebut berlangsung, ketika para perwakilan sedang memikirkan kerasionalan calon terbaik untuk bertanding jawatan presiden, ratusan orang penyokong anti-perang sedang merusuh terhadap pasukan polis di tengah bandar Chicago.

Tindakbalas Konservatif
Peristiwa-peristiwa buruk pada sepanjang tahun 1968 telah mendorong ramai pemerhati berpendapat bahawa masyarakat Amerika sedang mengharungi perubahan yang revolusional. Walau bagaimanapun, hakikatnya respon orang Amerika terhadap keadaan kacau bilau tersebut merupakan tindakbalas daripada pihak berfahaman konservatif semata-mata.

Gambaran yang jelas tentang tindakbalas golongan konservatif timbul dengan kejayaan kempen George Wallace untuk menjadi calon alternatif pada pilihanraya presiden. Wallace mula menampil diri pada tahun 1963 sebagai pemimpin utama dalam mempertahankan dasar pengasingan kaum ketika beliau menjadi gabenor Alabama. Beliau juga merupakan orang yang bertanggungjawab cuba menyekat kemasukan pelajar-pelajar kaum kulit hitam ke University of Alabama ketika itu. Pada tahun 1968, beliau menjadi calon pilihan ketiga dalam pertandingan pilihanraya presiden. 

Beliau berkempen menentang usaha menyalahgunakan para pelajar, peraturan dan program sosial, serta pihak kuasa tertentu dalam rusuhan kaum dan demontrasi anti-peperangan. Sungguhpun begitu, hakikatnya kemunculan Wallace ternyata tidak dapat mengubah keadaan pilihanraya tersebut. Beliau sekadar dapat memperolehi undi populari sebanyak tidak lebih daripada 20 peratus.

Usaha yang lebih efektif dalam meleraikan suasana murung pilihanraya presiden 1968 adalah datang daripada parti Republikan yang dipimpin oleh Richard Nixon. Beliau pernah bertanding dalam pilihanraya presiden pada tahun 1960. Dua tahun berikutnya, beliau bertanding untuk jawatan gabenor di California. Namun beliau lebih terkenal sebagai pemimpin golongan berpengaruh yang dikenali dengan panggilan “Middle America’ (golongan kelas menengah). 

Nixon percaya bahawa ramai rakyat Amerika telah bosan mendengar suara-suara kempen kononnya tentang usaha menjaga kebajikan kaum miskin,  tentang pengorbanan untuk mencapai keadilan kaum, dan tentang usaha reformasi undang-undang.

Nixon tampil menyusulkan wawasan baru ke arah kestabilan, pengukuhan undang-undang dan peraturan yang sedia ada, kerajaan yang berjimat cermat dan mewujudkan keamaan secara hormat di Vietnam. Sementara konvensyen Demokrat sedang berlangsung, Nixon berjaya memperolehi sokongan ramai pengundi dan mendahului pungutan undi popular menjelang pilihanraya sebenar pada bulan November. 

Nixon memperolehi undi popular sebanyak 43.4 peratus berbanding undi Humphrey sebanyak 42.3 peratus. Manakala Wallace sekadar memperolehi sebanyak 13.4 peratus undi. Maka dapat dirumuskan, berdasarkan kepada keputusan pilihanraya tersebut, ternyata majoriti rakyat Amerika lebih berminat kepada usaha-usaha untuk mewujudkan kestabilan berbanding perubahan sosial domestik.

� Kennedy pernah menyatakan sikap pro-Israel.





